
				এই পাতাটির মুদ্রণ সংশোধন করা প্রয়োজন। 
W VINT ] গ্ৰীক ধৰ্ম্ম Y qu)
কোনও দেবতার নামে একটী মন্দির উৎসর্গ করিয়া সর্বসাধারণের ব্যবহারার্থ উহা দান করিলে তিনি উহার কতকগুলি অধিকার নিজের হাতে রাখিতে পারিতেন, কিন্তু এরূপস্থলেও উহার উৎসর্গে রাষ্ট্রের পূর্ণ কর্তৃত্ব থাকিত। আথেন্স প্রভৃতি রাষ্ট্রে জনসাধারণের অনুমোদন বিনা কোন বৈদেশিক দেবতার পূজা প্ৰবৰ্ত্তিত হইতে পারিত না।
গ্রীসে পুরোহিতগণের পক্ষে নিম্নলিখিত গুণগুলি অপরিহাৰ্য্য বলিয়া নিৰ্দ্ধারিত হইয়াছিল ; (১) তিনি রাষ্ট্ৰীয় স্বত্ববান, (২) পূর্ণাবয়ব, এবং (०) गष्क्रशिद्ध ।
(১) পূর্ণস্বত্ববান পুরবাসী না হইলে কেহই পুরোহিতের পদ লাভ করিত না । যেখানে কোন বিদেশী পুজা দর্শনেরই অধিকারী ছিল না, সেখানে সে পৌরোহিত্যে বৃত হইবে, ইহা কখনও সম্ভবপর হইতে পারে না। আর বৈদেশিক বলিতে শুধু অ-গ্ৰীক বুঝিলে চলিবে না। এক রাষ্ট্রের আর্থীনার বা আপলোর পুরোহিত অন্য রাষ্ট্রে ঐ দেবতার মন্দিরে পুজাৰ্চনা করিবার অধিকার প্রাপ্ত হইতেন না। শুধু পৌরোহিত্যের কথাই বা বলি কেন ? এমত কত মন্দির ছিল, যাহাতে ভিন্ন রাষ্ট্রের বা শাখার লোক প্রবেশ করিতেই পারিত না। যেমন, আথেন্সের “পুরীরক্ষিকা।” আর্থীনার মন্দির ডোরিয়ানদিগের পক্ষে চিরকাল অর্গলবদ্ধ लि | '
(২) গ্ৰীক দেবদেবী পূর্ণাঙ্গ না হইলে বলি গ্ৰহণ করিতেন না। পৌরোহিত্যপ্ৰাৰ্থও তেমনি সর্বাঙ্গসুন্দর না হইলে পূজকের পদে বঞ্চিত DBBBS SBD D0 SDBD SBDDBBD DBBBL uDDDD BBD ख िवां अत्रहीनड भांडिंड श्ड नां ।
(৩) পুরোহিতের চরিত্ৰ নিৰ্ম্মল ও প্রতিপত্তি অপরিমান হইবে, ইহাই সকলে আশা করিত। যাহার সুনাম নাই, তাহার পক্ষে দেবসেবার গৌরব লাভ করিবার আকাজক্ষা ধৃষ্টতামাত্র।
কোন কোনও দেবতার পূজায় রূপ দেখিয়া পুরোহিত নিৰ্বাচিত করা হইত। অনেক স্থলেই কুলমৰ্য্যাদা ও সামাজিক প্রতিষ্ঠা পৌরোহিত্যপ্ৰাপ্তির পথ সুগম করিয়া দিত।

